
MӘŞĞULLUQ PROBLEMLӘRININ HӘLLI MӘSӘLӘLӘRI 

 

Xülasə 
Məqalədə müasir dövrdə dünyanın bəzi ölkələrinə və o, cümlədən Azərbaycan Respublikasında kiçik 

sahibkarlıq institutlarının inkişaf xüsusiyyətləri, kiçik sahibkarlığın ölkə iqtisadiyyatında yeri və rolu, bir 

çox sosial problemlərin həlli ilə yanaşı ölkədə məşğulluq göstəricilərinin yüksəlməsində potensial imkanlar 

dəyərləndirilir. Belə bir zəmində Azərbaycanda sahibkarlıq subyektləri ilə bir sıra sosial, iqtisadi institut-

ların məşğulluq probleminin həll edilməsi istiqamətində müştərək fəaliyyət imkanları təhlil edilir. 

Açar sözlər: sahibkarlıq fəaliyyəti, kiçik müəssisələr, məşğulluq, özəl sektor, işçi qüvvəsi 

 

GİRİŞ  

Müasir Azərbaycanda bazar iqtisadiyyatı 

münasibətlərinin inkişafı və daha da dərin-

ləşməsi şəraitində kiçik sahibkarlıq sektorunun 

inkişafı qanunauyğun və obyektiv prosesdir. 

Kiçik sahibkarlıq bazar iqtisadiyyatının müstə-

qil sektoru kimi milli təsərrüfatın baza tələbat-

larını təmin edir və indiki dövrdə kiçik sahib-

karlıq sektorunun potensialından daha məqsə-

dəuyğun şəkildə istifadə olunması olduqca va-

cib məsələlərdəndir.  

 Eyni zamanda kiçik sahibkarlıq cəmiyyətin 

davamlı sosial-iqtisadi inkişafının təmin olun-

ması üçün strateji resurs rolunu oynayır, hər 

şeydən öncə məşğulluq səviyyəsinin yüksəl-

məsinə, həyat səviyyəsinin yüksəlməsinə ciddi 

dərəcədə təsir göstərir. Sözügedən sektor bazar 

münasibətlərinin inkişafının daha da dərin-

ləşməsinə təsir göstərməklə yanaşı, təşkilati və 

texnoloji yığcamlığı, bazar tələbatlarına çevik 

uyğunlaşma, dövlət büdcəsinə vəsaitlərin daxil 

olmasında artıma, sosial resursların bərpasına, 

sosial differensiallığın zəiflənməsinə də imkan 

yaradır.   

Deyilənlərlə yanaşı ölkədə  bazar iqtisadiy-

yat münasibətlərinin inkişafı prosesinin daha 

da dərinləşdirilməsi, eyni zamanda xam mal re-

surslarının, azad istehsal gücləri və tikililərinin 

səmərəli istifadə olunması, həmçinin xidmət və 

digər sahələrin inkişaf etdirilməsi və kiçik sa-

hibkarlıq subyektlərinin fəaliyyətinin geniş-

ləndirilməsi arasında birbaşa əlaqə vardır. 

Məsələyə bir qədər konkret baxış bucağından 

diqqət yetirildikdə çox aşkar görünür ki, res-

publikada məşğulluğun təmin olunması prob-

lemlərinin həllində kiçik sahibkarlıq subyekt-

lərinin potensialından  hələ də kifayət qədər is-

tifadə edilməmişdir. Halbuki, kiçik sahibkarlı-

ğın inkişaf etdirilməsinin ciddi iqtisadi və so-

sial əsasları varıdır, məhz kiçik müəssisələr öl-

kənin işsiz əhalisinin əhəmiyyətli bir hissəsinin 

məşğulluğunun təmin olunmasında mühüm rol 

oynaya bilər. Müstəqillik illərində özəlləşdir-

mə kontekstində kiçik sahibkarlıq institutları-

nın formalaşması və inkişafı ilə bağlı çoxlu 

elmi əsərlərin nəşr edilməsinə baxmayaraq ki-

çik sahibkarlıq institutlarının fəaliyyəti və məş-

ğulluq probleminin həlli arasında birbaşa əlaqə 

ilə bağlı xüsusi araşdırmalar aparılmayıb [2] 

Kiçik sahibkarlıq fəaliyyətinin xüsusiy-

yətləri, iqtisadi müstəvidə yeri və roluna 

ümumi baxış : 

İqtisadi ədəbiyyatlarda belə bir fikir möv-

cuddur ki, kiçik sahibkarlıq fəaliyyəti təkcə 

çox saylı imkanlar vəd edən sahə deyil, eyni 

zamanda çox cəhətli, riskli fəaliyyət növləri 

kateqoriyasına daxildir.  

Onun müsbət və mənfi cəhətlərini SWOT-

cədvəl (İqtisadi fəaliyyət növü kimi kiçik sahib-

karlıq fəaliyyətinin SWOT təhlili (ingilis abre-

viaturasıdır- streght-güclü tərəfləri; weakness-

zəif tərəfləri; opportunities- imkanlar; threats-

təhlükələr) vasitəsi ilə əyani şəklidə təsvir 

etmək mümkündür (cədvəl 1). 

 

UOT:  330.341.4:339.13:330.341.44:338.33:334.012:  

314.17:331:5;331.5 

Cədvəl №1  
Kiçik sahibkarlıq fəaliyyəti-

nin güclü tərəfləri 

Zəif tərəfləri imkanları Təhlükələr 

1.Kiçik həcmlərdə başlan-

ğıc kapitalı 

Bazarın (lokal) məhdud-

luğu 

Böyük biznesə qədər 

artım imkanı 

Sürətli tam müf-

lisləşmə 

2. Yüksək səmərəlilik Məhdud perspektivlərdə 

artım 

Balanslaşdırılmış in-

kişaf 

“artım tavanına 

sürətli nail olunması 

3. Çeviklik Konyunktura dəyişik-

liklərində yüksək asılılıq 

səviyyəsi 

Öz bazarında güclü 

mövqe qazanılması 

Rəqiblərin həmin ba-

zara asan daxil ola 

bilməsi imkanı 

4. Müstəqillik Nüfuzlu dəstəyin yoxluğu imkanlarının yara-

dıcı reallaşdırılması 

Güc vasitəsi ilə təz-

yiqlər qarşısında 

zəiflik 

Mənbə: Чепуренко А.Ю., Малое предпринимательство в Росси//Мир России, 2001№4, (с. 

130-161), с. 131 

 

Cədvəl 1. –də Kiçik sahibkarlıq institutlarını 

dörd güclü tərəfi, dörd zəif tərəfi, dörd imkan 

və dörd mövcud təhlükələr diqqəti cəlb edir.  

Hesab edirik ki, belə bir şəraitdə kiçik sahib-

karlıq fəaliyyətində ən riskli hallarda qazanc və 

itkilər ehtimalı 50% ehtimal arasında baş verə 

bilər. Belə situasiya biznes fəaliyyətinin ən 

uğursuz məcrada baş verdiyi hallarda o, qədər-

də böyük olmamasından xəbər verir, eyni za-

manda daha çevik bazar konyunkturasına 

adaptasiya olmaq, biznesdə uğur qazanmaq 

üçün manevr və eksperimentlərin aparılmasını 

mümkün edir. Məhz belə bir zəmində qeyd 

etmək yerinə düşərdi ki, ölkə iqtisadiyyatı üçün 

kiçik biznesin, müvafiq olaraq kiçik sahibkar-

lıq fəaliyyətinin inkişafı və genişlənməsi onun 

çevikliyinin artmasına xidmət edir. Kiçik təsər-

rüfat subyektlərinin inkişaf səviyyəsi iqtisadi 

şəraitin dəyişilməsi kriteriyalarını müəyyən-

ləşdirir. Bütün bunlar belə aşağıdakı qənaətə 

gəlməyə əsas verir: kiçik sahibkarlıq fəaliyyəti 

müasir bazar iqtisadiyyatının ayrılmaz atribut-

larındandır, bizim ölkəmizdə bir çox iqtisadi, 

elmi-texniki, sosial problemlərin həllində kiçik 

sahibkarlıq subyektlərinin rolunun artırılması 

tələb olunur.  

Daha bir vacib xüsusiyyət kimi qeyd olun-

malıdır ki, kiçik sahibkarlıq sektoru hər şeydən 

öncə iri istehsalçıların inhisarını məhdudlaşdı-

rır, bununla da rəqabət formaları inkişaf etmək 

imkanı qazanır. Deyilənlərlə yanaşı, kiçik sa-

hibkarlıq subyektləri özünün daima dəyişkən 

şəraitə çevik adaptasiya olmaq, yığcamlığı və 

bir sıra digər müsbət xüsusiyyətləri ilə bir sıra 

problemlərin həllinə öz töhfələrini verir. Bu-

rada söhbət hər şeydən öncə texniki və kom-

mersiya ideyalarının reallaşdırılması, məşğul-

luq probleminin həll edilməsi imkanlarından 

gedir [5, s. 157-159]. 

Göründüyü kimi, kiçik biznes uzun illər ər-

zində, plan iqtisadiyyatı dövründə əldən veril-

miş imkanların, yaranmış boşluqların doldu-

rulmasına öz töhfəsini verə bilər. Burada söh-

bət əhaliyə göstərilən xidmətlərdən (məişət, 

təhsil, istirahət sferasında və s.), biznes 

xidmətlərindən (konsaltinq, marketinq və s.) 

gedir.  

Deyilənlərlə yanaşı qeyd etmək lazımdır ki, 

kiçik biznes primitiv olsa da, xüsusi mül-

kiyyətin xalis formada, səmərəli fəaliyyət 

göstərə bildiyi sahələrdən sayılır. Kiçik bizne-

sin, kiçik sahibkarlıq subyektlərinin mövcud 

olmadığı iqtisadi məkanlarda bazarın xüsusi 

mexanizmlərlə tənzimlənməsi imkanları məh-

duddur, burada mülkiyyəti hüququnun qorun-

ması, bazarda  müqavilələrin azad bağlanması 

imkanları yoxdur.  

Daha bir vacib mənzərəni xüsusi olaraq 

nəzərə almaq lazımdır ki, sahibkarlıq fəaliy-

yətinin inkişafı ilə əmək bazarındakı mövcud 

vəziyyət bir-birinə qarşılıqlı təsir göstərirlər. 

Hər şeydən öncə əmək bazarının, xüsusən də 

regional əmək bazarlarının sahibkarlıq fəaliy-

yətinə təsirinin aşağıdakı xüsusiyyətləri qeyd 

edilə bilər: 

 iqtisadi cəhətdən fəal əhalinin forma-

laşdırılmasının regional xüsusiyyətləri; 

 məşğulluq səviyyəsi və strukturu, regi-

onun iqtisadi inkişafında ixtisaslaşması xüsu-

siyyətləri; 

 xam mal təchizatı səviyyəsi; 

 istehsal dinamikası və səmərəliliyi; 

 investisiya cəlbedciliyi və fəallığı; 

 demoqrafik xüsusiyyətləri; 

 Dövlət dəstəyi səviyyəsi və xüsu-

siyyətləri.  

Göründüyü kimi, kiçik sahibkarlıq subyekt-

lərinin fəaliyyəti özünün zəif və güclü yönləri 

ilə cəmiyyətin iqtisadi həyatında vacib yerlər-

dən birini tutur.  

 

Müasir dövrdə dünyanın bəzi dövlət-

lərində kiçik sahibkarlıq subyektlərinin 

fəaliyyəti ilə bağlı dəyərləndirmələr 

Bazar iqtisadiyyatını çox saylı subyektlərin 

fəaliyyət göstərdiyi  mürəkkəb, dinamik sistem 

kimi nəzərdən keçirərək qeyd etmək lazımdır 

ki, bu sistemdə əsas kriteriya müəssisələrin 

həcmləri hesab edilir. İqtisadi ədəbiyyatlarda 

sahibkarlıq müəssisələrini iri, orta və kiçik 

müəssisələrə bölünürlər. Məqalədə əsas tədqi-

qat obyekti kimi kiçik sahibkarlıq subyektləri-

nin fəaliyyəti, xüsusən də adı çəkilən subyekt-

lərin işçi qüvvəsindən səmərəli istifadə edil-

məsi məsələsindəki rolu ilə bağlı yaranmış si-

tuasiya ilə bağlı elmi müşahidə və təhlillərin 

aparılması başlıca mqəsəd seçildiyindən əsas 

diqqət kiçik sahibkarlıq fəaliyyəti obyekti və 

subyektləri ilə bağlı dəyərləndirmələrə yönəl-

dimişdir. Belə bir zəmində xüsusi olaraq qeyd 

edilməsi yerinə düşərdi ki, müasir dövrdə 

dünya ölkələrinin iqtisadi praktikası və bu-

nunla bağlı dəyərləndirmələrin araşdırılması 

əsasında belə bir mühakimə irəli sürmək olar 

ki, ümumiyyətlə müəssisələrin kiçik, orta və iri 

müəssisələrə, həmçinin müvafiq olaraq sahib-

karlıq subyektləri ilə bağlı belə qruplaşdırma-

nın aparılması ilə bağlı yekdil fikir tam forma-

laşmamışdır. Lakin bir məsələ ilə bağlı dəqiq 

mühakimə irəli sürmək mümkündür ki, kiçik 

sahibkarlıq fəaliyyəti iri və orta sahibkarlıq 

subyektləri üçün bəzən iqtisadi baxımdan ma-

raqsız, bəzən qeyri mümkün və qeyri rentabelli 

hesab edilən sahələrdə uğurla fəaliyyət göstərə 

bilirlər. Kiçik sahibkarlığın əhatə dairəsi aşağı-

dakılardır: 

 Yerli bazarda mövsümü tələbat, xırda 

lakin çox saylı istehlakçı sifarişlərin təmin 

edilməsi; 

 Orta və iri müəssisələrə istehsal, təchi-

zat və istehlak təyinatlı əmtəə istehsalı və 

xidmətlərin göstərilməsi və s. göstərilə bilər; 

 Yeni iş yerlərinin yaradılması, işçi 

qüvvəsində faydalı istifadə olunması imkanla-

rının reallaşdırılması 

 çevik və mobil icra mexanizmləri va-

sitəsi ilə riskli, innovativ ideyaların mənim-

sənilməsi, praktiki baxımdan təmin olunması; 

Müvafiq olaraq dünyada bəzi ölkələrdə 

mövcud praktikanın nəzərdən keçirilməsi məq-

sədəuyğun olardı. Belə bir kontekstdə qeyd 

etmək yerinə düşərdi ki, ABŞ-da və eyni za-

manda digər qərb  ölkələrində kiçik biznes, ki-

çik  sahibkarlıq subyektlərinin fəaliyyətinin 

mühüm sferalarından biri kimi qiymətləndi-

rilməsinin ciddi əsası vardır. Bütün bunlar  hər 

şeydən öncə kiçik biznesin, kiçik sahibkarlıq 

fəaliyyətinin həmin ölkənin iqtisadi potensialı-

nın formalaşması və inkişafındakı  rolu ilə bağ-

lıdır. Bu ölkələrdə kiçik müəssisələrə işçiləri-

nin sayı 500 nəfər olan müəssisələr aid edilir 

(emal sənayesində) və Azərbaycan reallıqları 

ilə müqayisə edildikdə həmin müəssisələri 

ölkəmizin iqtisadi praktikasında hətta iri sahib-

karlıq müəssisələri kimi nəzərdən keçirmək 

olar. Göründüyü kimi, ölkənin iqtisadi potensi-

alı yüksəldikcə nisbi qruplaşdırma meyarları-

nın kəmiyyət göstəriciləri də yüksəlir.  

Digər tərəfdən ABŞ-da sahibkarlıq fəaliy-

yəti ilə araşdırma aparan analitiklər kiçik sa-

hibkarlıq müəssisələrinin məşğulluq kriteriyası 

ilə bağlı  aşağıdakı faktlara diqqəti yönəldirlər. 

ABŞ Dövlət Departamentinin məlumatlarına 

istinadən iş yerləri təklif edən 19.6 milyon 

şirkətdə hər birində 20 nəfərdən az işçinin, 18,4 

milyon şirkətin hər birində 20 nəfərdən 99 

nəfərə qədər işçinin, 14, 6 milyon şirkətin hər 

birində 100 nəfərdən 499 nəfərə qədər işçinin, 

47.7 milyon şirkətin isə hər birində 500 

nəfərdən çox işçinin çalışdığı qeyd olunur. Gö-

ründüyü kimi, müasir dövrdə ABŞ-da fəaliyyət 

göstərən şirkətlərin yarıdan çoxu ABŞ kriteri-

yalarına əsasəm kiçik müəssisə kimi təsbit 

olunmuş şirkətlərdir və kiçik şirkətlərin sayı 

sürətlə artmışdır.  

Deyilənlərlə yanaşı dünya praktikasında  ki-

çik sahibkarlıq fəaliyyəti üçün  xarakterik olan 

daha bir xüsusiyyət nəzərə alınmalıdır ki, kiçik 

müəssisələr sürətlə yaradılır, lakin eyni za-

manda sürətlə də müflisləşirlər. Nümunə üçün 

yenə də ABŞ-ın praktikasına müraciət etdikdə 

məlum olur ki, 1980-ci ildə kiçik müəssisələrin 

sayı 13 milyondan müasir dövrdə 52,6 milyona 

qədər artmışdır. Burada artım 3 dəfədən yük-

səkdir. Bundan əlavə kiçik və orta şirkətlər 

ölkədə məşğulluğun 80%-ni təmin edir [9].  

1990-1995-ci illərdə yeni yaardılmış iş yerləri-

nin təxmini olaraq dörddə-üç hissəsi kiçik 

müəssisələrin payına düşür, 2010-2016-cı 

illərdə bu göstəricidə kəskin deyil, hər il təd-

ricən azalma müşahidə olunmuşdur[12]. Lakin 

2017-ci ilin dekabrından bu mənzərə bir qədər 

dəyişmiş, mövcud iş yerlərinə daha 2 milyon 

yeni iş yeri əlavə olunmuşdur [14]. 

Qeyd etmək lazımdır ki, ABŞ-da kiçik biz-

nesin dövlət tərəfindən dəstəklənməsinə xüsusi 

diqqət yetirilir və həmin məqsədlər üçün hələ 

1953-cü ildən yaradılmış  kiçik biznes Admi-

nistrasiyasının (SBA) fəaliyyət göstərir. Lakin 

həmin təşkilatın funksiyalarını yerinə yetirən 

institutlar hələ 30-cu illərdən mövcud olmuşdu 

və 1932-ci ildə Maliyyə Korporasiyasının Bər-

pası  (The Reconstruction Finance Corporation 

(RFC) təşkilatı kimi fəaliyyət göstərməyə baş-

lamışdı. Federal səviyyədə həyata keçirilən 

proqramlar içərisində kiçik biznesin müxtəlif 

aspektlərdən, xüsusən də maliyyə təminatının 

yaxşılaşdırılması baxımından tədbirlər həyata 

keçirilirdi [13].  

Müasir dövrdə Kiçik biznes Administrasi-

yası bu sahədə mövcud vəziyyətlə əlaqədar 

məlumatlar dərc etdirir və həmin məlumatlar-

dan məlum olur ki, son 5 il ərzində kiçik biz-

nesin payına son on illikdə hər il yaradılmış 

yeni iş yerlərinin 60-80%-i düşür [10]. 

Heç də təsadüfi deyildir ki, kiçik biznesin, 

kiçik sahibkarlıq fəaliyyətinin dəstəklənməsi, 

hər şeydən öncə bazar iqtisadiyyatının, rəqa-

bətli iqtisadiyyatın dəstəklənməsi deməkdir.  

1953-cü ildə AB,-ın federal qanunda kiçik 

bizneslə, kiçik sahibkarlıq fəaliyyəti ilə əla-

qədar qəbul edilmiş Qanunda belə təsbit olun-

muşdur: Azad rəqabətin müdafiəsi və mükafat-

landırılması təkcə ölkənin iqtisadi rifahının de-

yil, eyni zamanda ölkənin təhlükəsizliyinin 

əsasını təmin edir. Təhlükəsizlik və rifah kiçik 

biznesin mövcud və potensial imkanları sti-

mullaşdırılmadan qeyri mümkündür. Konqres 

hesab edir ki, hökumət hər nə qədər imkan var-

dırsa, bir o, qədər kiçik biznes müəssisələrini 

dəstəkləməlidir, onlara məsləhətlər verməli, 

kömək etməli, onların maraqlarını qoruyaraq 

azad sahibkarlıq rəqabətini mühafizə etməli-

dir[8].  

ABŞ-da kiçik biznesə belə bir münasibət 

hər il kiçik sahibkarlıq subyektlərinin, kiçik sa-

hibkar müəssisələrinin sayının artmasına səbəb 

olmuşdur.  

Daha bir vacib məqam kimi qeyd etmək la-

zımdır ki, Kiçik Biznes Administrasiyası artıq 

uzun illərdi ki, bu sahənin ABŞ-da inkişaf et-

dirilməsi, dəstəklənməsi üçün strateji planlar 

hazırlayır. Bunlar aşağıdakılardır: 

 2011-2016-ci Fiskal  illərində Kiçik Biz-

nes Administrasiyasının Strateji Planı  (SBA 

Strategic Plan Fiscal Years ) 

 2014-2018-ci i Fiskal  illərində Kiçik Biz-

nes Administrasiyasının Strateji Planı (SBA 

Strategic Plan Fiscal Years 2018 – 2022); 

 2018-2022-ci Fiskal  illərində Kiçik Biz-

nes Administrasiyasının Strateji Planı  (SBA 

Strategic Plan Fiscal Years 2018 – 2022); 

 Kiçik Biznes Administrasiyasının İnfor-

masiya Resurslarının İdarə olunmasının Stra-

teji Planı  (SBA IRM Strategic Plan) 

 

Postsovet məkanına daxil olan ölkələrdə 

– kiçik sahibkarlıq sektoru 

Postsovet məkanına daxil olan ölkələrdə sa-

hibkarlıq institutları və o cümlədən kiçik sahib-

karlıq institutları əsasən bazar iqtisadiyyatı 

münasibətlərinə keçidlə əlaqədar həyata keçi-

rilən islahatlarla bir vaxtda formalaşmağa baş-

lamışdır. Post sovet ölkələrində kiçik sahibkar-

lıq institutlarının formalaşması və inkişafı ob-

yektiv və qanunauyğun prosesə çevrilmişdir.  

Kiçik sahibkarlıq bazar iqtisadiyyatının 

müstəqil sektoru kimi fəaliyyət göstərərək mil-

li təsərrüfatın baza tələbatlarının təmin olun-

masında mühüm yer tutur. Heç də təsadüfi de-

yildir ki, məhz kiçik biznesdə ölkənin sabitliyi, 

cəmiyyətin sosial-iqtisadi inkişafının təmin 

https://www.sba.gov/about-sba/sba-performance/strategic-planning/sba-strategic-plan-fiscal-years-2018-2022
https://www.sba.gov/about-sba/sba-performance/strategic-planning/sba-strategic-plan-fiscal-years-2018-2022
https://www.sba.gov/about-sba/sba-performance/strategic-planning/sba-strategic-plan-fiscal-years-2018-2022
https://www.sba.gov/about-sba/sba-performance/strategic-planning/sba-strategic-plan-fiscal-years-2018-2022
https://www.sba.gov/content/sba-irm-strategic-plan-final

olunması baxımından çox böyük, hələ də ki-

fayət qədər istifadə olunmayan potensial möv-

cuddur. Məhz bu səbəbdən də post sovet məka-

nına daxil olan ölkələrin analitikləri cəmiy-

yətin davamlı  sosial-iqtisadi inkişafının təmin 

olunmasında, əhalinin həyat səviyyəsi stan-

dartları və keyfiyyətinin yüksəlməsi, işsizlik 

probleminin həlli və məşğulluq səviyyəsinin 

yüksəlməsi baxımından  mühüm yer tutan stra-

teji resurs kimi dəyərləndirirlər[4]. 

Müvafiq olaraq bir qədər daha ətraflı  Ru-

siya Federasiyasında kiçik sahibkarlıq institut-

larının fəaliyyəti ilə bağlı bəzi faktlara diqqət 

yetirilməsi yerinə düşərdi. Qeyd etmək lazım-

dır ki, hal-hazırda Rusiya Federasiyasında 220 

mindən çox kiçik müəssisə (mikro müəssisələr 

nəzərə alınmadan) fəaliyyət göstərir. Kiçik və 

orta müəssisələrin Ümümi Daxili Məhsulda 

çəkisi 10%-dir. Kiçik müəssisələrin fəaliyyəti 

ilə bağlı göstəricilərin yüksəlməsi 2008-cu ilə 

qədər müşahidə olunsa da, 2008-ci, daha sonra 

2010-cu ildən başlayaraq göstəricilərin aşağı 

düşmüşdür. Təkcə bir faktın qeyd olunması ye-

rinə düşərdi ki, 2008-2010-cu illərdə kiçik 

müəssisələrin sayı 63 minə qədər azalmışdır. 

Bu sektorda çalışanların da sayı 6217,7 min 

nəfərdən 5999,8 min nəfərə qədər azaldı. Baş-

lıca səbəbləri qismində yüksək gəlir gətirən 

sahələrin əhatə dairəsinin daralması, zəif in-

vestisiya mühiti, maliyyə imkanları ilə bağlı 

ümidlərin yoxa çıxması və s. kimi, iqtisadi fak-

torlarla yanaşı sosial-psixoloji faktorlarında 

mövcudluğuna diqqət yönəldilir[3].  

2017-ci ildən başlayan sabitləşmə, 2018-ci 

ilin əvvəllərindən bu sahədə kəmiyyət göstəri-

cilərinin yüksəlməsi ilə müşahidə olunmuşdur. 

Rəsmi dairələrin məlumatına görə indiki 

dövrdə Rusiya Federasiyasında kiçik müəs-

sisələrin sayı 6 milyondan yuxarıdır [15] 

Azərbaycanda sahibkarlıq fəaliyyətinin 

təşkili xüsusiyyətləri  

Müstəqillik illərində Azərbaycanda sahib-

karlığın inkişafı ilə bağlı məqsədyönlü şəkildə 

müvafiq qanunlar qəbul olunmuş, Dövlət 

Proqramları işlənilib hazırlanaraq həyata keçi-

rilmişdir. 1997-ci ildə iyunun 24-də Azərbay-

can Respublikası Prezidentinin 610 nömrəli və 

2002-ci ildə avqustun 17-də 753 nömrəli fər-

manları ilə “Azərbaycan Respublikasında kiçik 

və orta sahibkarlığa dövlət köməyi Proqramı 

(1997-2000-ci illər)” və “Azərbaycan Respub-

likasında kiçik və orta sahibkarlığın inkişafının 

Dövlət Proqramı (2002-2005-ci illər), Azər-

baycan Respublikası Prezidentinin 2016-cı il 6 

dekabr tarixli Fərmanı ilə “Azərbaycan Res-

publikasında kiçik və orta sahibkarlıq səviy-

yəsində kiçik və orta sahibkarlıq səviyyəsində 

istehlak mallarının istehsalına dair Strateji Yol 

Xəritəsi” təsdiq edilmişdir. Dövlət Proqramları 

və Strateji Yol Xəritəsində bilavasitə müstəqil-

lik illərində respublikada sahibkarlıq subyekt-

lərinin, xüsusən də kiçik sahibkarlıq subyekt-

lərinin formalaşması və inkişafı ilə bağlı əsas 

istiqamətlər müəyyənləşdirilirdi. Deyilənlərlə 

yanaşı ölkə iqtisadiyyatının bu və ya digər 

sahəsinin inkişafı, regional inkişaf proqramla-

rında əsas inkişaf istiqamətlərdən biri kimi 

milli sahibkarlıq subyektlərinin, o, cümlədən 

kiçik sahibkarlıq subyektlərinin inkişaf etdi-

rilməsi təsbit olunmuşdur. Həmin dövlət 

Proqram və sənədləri içərisində Azərbaycan 

Respublikasında kiçik və orta sahibkarlıq 

səviyyəsində istehlak mallarının istehsalına 

dair Strateji  Yol Xəritəsi xüsusi olaraq diqqəti 

cəlb edir. 

Təbiidir ki, həyata keçirilən tədbirlər öz 

təsirini iqtisadi müstəvidə hiss etdirməyə baş-

lamışdır. 

Qeyd etmək lazımdır ki, 2015-ci il üzrə qey-

diyyatdan keçmiş hüquqi və fiziki sahibkarlıq 

subyektlərinin1%-i iri, 2%-i orta, 97%-i isə ki-

çik sahibkarlardır [1]. 

 Azərbaycan Respublikasında rəsmi möv-

qedən  sahibkar meyarlarına görə sahibkarlar 

iri (işçilərinin sayı 125 nəfərdən yuxarı, illik 

gəliri 1250 manatdan yuxarı), orta (işçilərinin 

sayı 125 nəfərə qədər, illik dövriyyəsi 1250 min 

manata qədər), kiçik sahibkarlara (işçilərinin 

sayı 25 nəfərə qədər, illik dövriyyəsi 200 min 

manata qədər) bölünürlər [1]. Belə bir bölgü 

“iqtisadi fəaliyyət növləri üzrə kiçik sahibkar-

lıq subyektlərinin müəyyənləşdirilməsi meyar-

larının hədlərinin təsdiq edilməsi haqqında 

Azərbaycan Respublikası Nazirlər Kabinetinin 

2004-cü il 20 aprel tarixli 57 nömrəli qərarında 

dəyişiklik edilməsi barədə” Nazirlər Kabineti-

nin 2015-ci il 5 iyun tarixli 215 nömrəli qəra-

rına əsasən, 2015-ci il üzrə kiçik sahibkarlıq 

AZƏRBAYCAN RESPUBLIKASINDA KIÇIK 

SAHIBKARLIĞIN INKIŞAFI VƏ MƏŞĞULLUQ 

PROBLEMLƏRININ HƏLLI MƏSƏLƏLƏRI 
 

subyektlərinin qruplaşdırılması yenidən aparıl-

mışdır [16].  

Lakin qeyd etmək lazımdır ki, Azərbay-

canda sahibkarlıq subyektlərinin meyarlarına 

görə yeni bölgüsünün aparılması gündəmdədir. 

Sahibkarlıq haqqında qanuna yeni 4-1 (Sahib-

karlıq subyektlərinin meyarlara görə bölgüsü) 

maddəsi əlavə edilir. Yeni maddəyə görə sa-

hibkarlıq subyektlərinin mikro, kiçik, orta və 

iri sahibkarlıq subyektlərinə bölünməsi 

nəzərdə tutulur1. 

Müvafiq olaraq kiçik sahibkarlıq subyekt-

lərinin fəaliyyəti ilə bağlı bir qədər də daha ay-

dın təsəvvürlərin formalaşdırılması üçün bəzi 

iqtisadi göstəricilərindən nəzərdən keçirilməsi 

yerinə düşərdi.  

Qeyd etmək lazımdır ki, Azərbaycan Res-

publikası Dövlət Statistika Komitəsinin məlu-

matlarına görə qeyri-neft sektorunda kiçik sa-

hibkarlıq subyektlərinin payı əlavə dəyərdə 

5.8%, ümumi mənfəətdə 0.7%, içlilərin orta sa-

yında 6.5% və əsas kapitala yönəldlmiş inves-

tisyalarda 9,2% olmuşdur.  

Eyni zamanda son illərdə kiçik sahibkarlıq 

müəssisələrinin sayında diqqəti cəlb edən artım 

müşahidə olunur. Əgər 2011-ci ildə Azərbay-

can Respublikasında 60223 kiçik müəssisə var 

idi isə, bu göstərici 2016-cı ildə 83017-yə 

yüksəlmişdir (şəkil 1).       

                                                                                                   Şəkil №1 

 

 
Mənbə: Azərbaycan Respublikasında kiçik və orta sahibkarlıq səviyyəsində istehlak mallarının 

istehsalına dair Strateji  Yol Xəritəsi// http://mida.gov.az/documents, kiçik və orta sahibkarlar, 

pdf, 

Nəhayət bir məsələnin də xüsusi olaraq 

qabardılması yerinə düşərdi ki, 2016-cı il yan-

varın 1-nə olan məlumatlara görə respublikada 

qeydiyyatdan keçən hüquqi şəxslərin 12%-i ki-

çik müəssisələr olsa da onların ÜDM-də payı 

4%, məşğulluqda 6,3% olmuşdur. Sahibkarlıq 

subyektlərinin 99,2%-ni təşkil edən fərdi sa-

hibkarların və kiçik müəssisələrin ÜDM-də, 

məşğulluqda çəkisi daha yüksək ola bilər. 

Lakin bu gün Azərbaycanda kiçik biznesin 

inkişafına inhisarçılıq güclü əngəl törədir, ki-

fayət qədər sağlam rəqabət mühiti hələ də for-

malaşmamışdır. Biznesə həddindən artıq yer-

siz inzibati müdaxilələr də ciddi əngəllərdən 

hesab oluna bilər.  Sivili müasir sahibkar 

mədəniyyətinin inkişafı üçün marketinq 

məsələlərinə kifayət qədər diqqət yetirilmir, 

konsaltinq şirkətləri ilə kiçik sahibkarlar ara-

sında münasibətlər hələ də qənaətbəxş 

                                                           
1 http://m.apa.az/az/iqtisadiyyat-xeberleri/sahibkarliq-

fealiyyeti/azerbaycanda-sahibkarliq-fealiyyeti-4-

subyekte-bolunecek-5850 

səviyyədə formalaşmamışdır. Bir çox şirkətlər 

gəlirlərini gizlədir, sahibkarlarla işçilər ara-

sında əmək müqavilələri bağlanmır, bəzi kiçik 

müəssisələr qeyri leqal fəaliyyət göstərirlər.  

Kiçik biznesə, müvafiq olaraq kiçik sahib-

karlıq fəaliyyətinə müxtəlif  orqanlar 

tərəfindən nəzarət olunur: Vergilər Nazirliyi, 

İqtisadiyyat Nazirliyi, Dövlət standartlaş-

dırma, meteorologiya və patentləşdirmə Ko-

mitəsi, Gömrük Komitəsi tərəfindən . halbuki, 

nəzarət işinin bir məsul orqan tərəfindən 

həyata keçirilməsi daha məqsədəuyğun olard.  

Məşğulluq probleminin həllində kiçik sa-

hibkarlıq subyektlərinin rolu   

Təkzibedilməs fakt kimi qeyd olunmalıdır 

ki, ölkədə məşğulluq səviyyəsinin yüksəldl-

məsinin perspektiv istiqamətlərindən biri də ki-

çik biznesin inkişaf etdirilməsidir. Lakin sözü-

http://mida.gov.az/documents

gedən problemin hilli ümumiyyətlər kiçik sa-

hibkarlıq subyektlərinin fəaliyyətinin spesifi-

kası nəzərə alaraq müvafiq tədbirləri həyata 

keçirmədən qeyri mümkündür.Yəni hesab 

edirəm ki, kiçik biznes sektorunda işçi qüv-

vəsinin səmərəli istifadə edilməsində iki mü-

hüm istiqamət xüsusi olaraq qeyd olunmalıdır. 

Birinci istiqamət kiçik sahibkarlıq subyektləri-

nin uğurlu fəaliyyət göstərə bilməsi, iqtisadi 

təlatümlərə dayanıqlılıq göstərə bilməsi üçün 

zəruri, dəstəkləyici təbirlər göstərilməsidirsə, 

ikinci istiqamət bilavasitə, sırf  məşğulluq 

problemlərinin həlli ilə bağlıdır.  

Belə bir kontekstdə qeyd etmək yerinə 

düşərdi ki, kiçik biznesin mühüm xüsu-

siyyətlərindən biri müəssisənin kiçik olması-

dır. Bu isə öz növbəsində həmin müəssisələri  

baş verən dəyişikliklərə çevik uyğunlaşmasına 

imkan yaradır, digər tərəfdən belə bir keyfiyyət 

kiçik fors-major şəraitlərində müəssisələrin 

zəif vəziyyəti kimi dəyərləndirilə bilər. Kiçik 

müəssisələr xarici təsirlərə daha həssasdırlar. 

Maliyyə və maddi resursların məhdudluğu, ni-

zamnamə kapitalının kiçik həcmə olması, kiçik 

sahibkarlıq subyektlərinin maraqlarının qorun-

masına xidmət edən müdafiə mexanizminin ki-

fayət qədər inkişaf etməməsi kiçik müəs-

sisələrin inkişafına zəif təsir göstərir. Bu sə-

bəbdən kiçik sahibkarlıq müəssisələrinin mü-

dafiə edilməsi ilə əlaqədar bəzi tədbirlərin 

həyata keçirilməsi tələb olunur: 

 Kiçik sahibkarların maliyyə  resursla-

rından geniş istifadə edə bilmələri üçün müva-

fiq şəraitin yaradılması (lizinq və françay-

zinqdən istifadə). 

 Regional səviyyədə kiçik biznesin 

dəstəklənməsi üçün  vergi güzəştləri; 

 Regional marketinq mərkəzlərinin ya-

radılması; 

 Kiçik müəssisələrin yeni təşkilati for-

malarının inkişafı və təkmilləşdirilməsi; 

 Kiçik müəssisələrinə  keyfiyyətli infor-

masiya, konsaltinq, maarifləndirmə xidmətləri 

ilə  ixtisaslaşdırılmış ərazi strukturları va-

sitəsilə təmin edilməsi. 

Daha sonra ikinci istiqamət kimi kiçik sa-

hibkarlıq subyektlərinin məşğulluq problemi-

nin həllindəki imkanlarından istifadə edilmə-

sinə diqqət yetirilməlidir.  

Müvafiq olaraq qeyd etmək lazımdır ki, 

məşğulluğun standart və qeyri standartlarının 

istifadə olunması ilə yanaşı ölkədə özünə-

məşğulluğun da inkişaf etdirilməsinin stimul-

laşdırılmasına ciddi diqqət yetirilməlidir. La-

kin özünüməşğulluğun stimullaşdırılması aşa-

ğıdakı istiqamətlərdə həyata keçirilməlidir: 

1. Kiçik biznesin stimullaşdırılması fəal 

məşğulluq probleminin nəticəsi olmalıdır, 

qeyd edilən istiqamətdə kiçik müəssisələrin 

maliyyələşdirilməsi, kiçik məüssisələrin ma-

liyyələşdirilməsi və özü üçün iş yerləri yarat-

maq istəyənlərin maarifləndirilməsi üçün təhsil 

proqramları hazırlanmalıdır. 

2. Özü üçün iş yerləri yaradanlara güzəşt-

lər edilməlidir: vergi güzəştləri, dövlət subsidi-

yalarının verilməsi. 

3. Autosorsinq- iri şirkətlər tərəfindən 

bəzi funksiyaların kiçik müəssisələrə, ailə 

təsərrüfatlarına verilməsi. 

4. Nəhayət kadrların, yüksək ixtisaslı 

mütəxəssislərin ölkədən getməsinin qarşısının 

alınması üçün onlara respublikada ixtisaslaş-

dığı sahələrdə öz bizneslərini qurmasının 

dəstəklənməsi. 

Deyilənlərlə yanaşı respublikanın işsiz əha-

lisi arasında məşğulluq probleminin həlli is-

tiqamətində müvafiq tədbirlərin görülə bilər: 

1. xüsusi müayinə və müşahidələr əsasında 

(profilləşdirmə) işsizlərin kateqoriyalarını 

təsbit etmək olar. Qeyd etmək lazımdır ki, pro-

filləşdirmənin aparılması işsizlik probleminin 

daha səmərəli həllinə, həmçinin işsizlərin pro-

fillərinə uyğun yeni şəraitdə adaptasiya olma-

larına, bununla da iş qüvvəsindən daha 

səmərəli istifadə olunmasına imkan yaradır.  

Lakin nəzərə almaq lazımdır ki, işsizlik prob-

leminin həlli, işçi qüvvəsindən səmərəli isti-

fadə olunması üçün Məşğulluq strukturları ilə 

müştərək fəaliyyət göstərilməsi tələb olunur. 

Bu səbəbdən də məşğulluq xidməti  orqanları 

bir sıra istiqamətlərdə müvafiq tədbirləri 

həyata keçirməlidir:  

2. Bütün təşkilatlardan işçilərin əmək 

fəaliyyətlərindənki dəyişikliklərlə bağlı infor-

masiya əldə edilməsi üçün sorğunun göndəril-

məsi, sorğuya əsasən ixtisar edilən işçilər və 

həmçinin innovativ tədbirlər əsasında boş 

qalan yerlər haqqında məlumatların verilməsi; 

3. İşsizləri müəssisələrdə boş qalmış iş 

yerlərinə yönləndirilməsi; 

4. Dövlət büdcəsindən məşğulluq məsələ-

lərinin həlli üçün ayrılmış vəsaitlərin təyinatı 

üzrə sərf edilməsi; 

5. İş axtaranların yeni ixtisaslara yiyələn-

mələri üçün peşə hazırlıqları üçün tələb olunan 

vəsaitlərin ödənilməsi; 

6. İşsizlərə vəsaitlərin verilməsi ilə bağlı 

məsələlərin həlli; 

Əhalinin əmək fəaliyyəti ilə bağlı mövcud 

vəziyyətin düzgün dəyərləndirilməsi üçün in-

formasiyanın toplanması, təhlili və istifadəsi 

üçün proseslərin kopüterləşdirilməsi tələb olu-

nur[6].  

Резюме 

В статье исследуется некоторые особенности развития малых предприятий решения проблем 

занятости в некоторых странах мира и в Азербайджанской Республике. Кроме того, 

этой основе анализируются возможности совместной деятельности в решении проблемы занятости 

ряда социально-экономических институтов с субъектами предпринимательства в Азербайджане. 

Ключевые слова: предпринимательская деятельность, малый бизнес, занятость, частный 

сектор, рабочая сила 

Nejefova T. R. Ph.D 

Issues of development of small entrepreneurship and solving employment problems in the Re-

public of Azerbaijan 

 

Resume 

The article assesses the potential of development opportunities in some countries of the world and the 

development of small business institutions in the modern world, the role and place of small businesses in 

the country's economy, and the solution of many social problems. On this basis, the author analyzes the 

opportunities of joint activity for solving of the employment problem.  

Keywords: business idea, small business, livelihood, private sector, working environment, labor force 

